
In dals lufs dal Calanda. UFFIZI DA CHATSCHA E PESTGA DAL GRISCHUN

Lufs grischuns èn identifitgads
Ils lufs grischuns èn identifitgads.
Il luf ch’in chatschader aveva sa-
jettà en la Tumleastga per sbagl è
il luf M 44. Ed il luf vesì en la Val
Fex ed en l’Engiadina Bassa n’è
betg il medem. Il luf ch’in cha-
tschader aveva sajettà en la Tum-

leastga per sbagl è il luf M 44. Il
luf ch’il chatschader aveva tegnì
per ina vulp era anc vegnì vesì il
december 2013 en il Tessin, ha
confermà l’inspectur da chatscha
grischun, Georg Brosi, al Radio
Rumantsch.

Quest onn èsi tard Pasca e
quai fa pauc plaschair als tu-
ristichers. La raschun è che la
fora tranter las vacanzas da
sport e Pasca èmemia gronda
e la stagiundaventauschiapli
lunga. Bleras pendicularas ser-
ran perquai gia duas emnas
avant Pasca ed er differents ho-
tels han serrà da Pasca. Tenor

Ernst Wyrsch, president da Ho-
telleriesuisse Grischun, n’è quai
betg bun, er sche Pasca è tard
stuessan tuts sa tegnair ensemen
per porscher als giasts la pus-
saivladad da far vacanzas.
Uschiglio na vegnan els er au-
ters onns, cur ch’igl è pli baud
Pasca, betg pli. Il turissem stop-
pia pensar a lunga vista.

Pasca avant runals serrads

Aura d’avrigl
Situaziun generala: Las Alps sa
chattan tranter ina pressiun auta
sur las Inslas britannicas ed in bass
sur l’Europa da l’ost. Il current da
pressiun auta sa mova vers la Ger-
mania e porta en Svizra la bisa.
Oz: Per gronda part sulegliv. La
damaun enturn 3 grads, il
suentermezdi enturn 13
grads. En las muntognas
ferm vent dal nord e
nord-ost.
Prognosas: Gievgia per gronda
part sulegliv. Temperaturas tran-
ter 16 e 18 grads. Venderdi ten-
denza da plievgia, la sonda varia-
bel ed urizis. Cunfin da naiv tran-
ter 1000 e 1500meters. Da Pasca
aura variabla cun sulegliadas e
main plievgia.

DA BERNARD CATHOMAS

Mes geniturs integravan
nus gia da pitschen

ensi en las lavurs che sa de-
van. Tgi che pudeva tegnair
ina sigir en maun astgava
far or laina, tgi che pudeva
auzar in zappa chavava in
foss. Las buobas lavavan ils
pezs dals pops gia avant
ch’ellas gievan a scola. Ed ils
buobs manischavan cun
furtgas, fautschs e taglia-
flucs e cun ils martels sper
la mazza en fravgia da l’aug
Sep.

Mintgatant devi ina
blessura, ma da rar

insatge pli grev. Igl era da sa
gidar, da lavurar e prender
responsabladad. Quai vese-
va mintgin sez ed uschia de-
vi paucs cumonds e perquai
er pauc dad obedir directa-
main. Fin ils onns 1950 èn
entiras generaziuns vegnidas
educadas uschia, en ed or-
daifer la Surselva. Ins ve-
gneva spert creschì da quels
onns, ma i restava er spazi
liber per l’agen svilup cun
blers impuls d’emprender
insatge per l’entira vita.

Ils onns 1970, cur che jauera scolast ed aveva mez
uffants, discurriv ins da
l’educaziun antiautoritara.
Nagins cumonds, nagins
chastis, uschè paucs cunfins
sco pussaivel. L’uffant dueva
vesair sez las consequenzas

da ses cunfar ed uschia em-
prender e crescher autono-
mamain. Pia pauc auter che
l’educaziun da noss geni-
turs, mo che lezza vegniva
flancada da plevants e pa-
truns e scolasts magari au-
toritars.

Anc ils onns 1980 devi
pedagogs che propaga-

van in’educaziun severa cun
dril e chastis corporals. Jau
sper ch’els na hajan gì me-
mia blers aderents. Tgi che
dat fridas als uffants fa ch’il
mund vegn pli stgir.

Educar resta ina tematica
da gronda actualitad, oz

pli che mai. Curios ch’ins
legia pauc surlunder en nos-
sas gasettas, cun excepziun
da refurmas da scola che
han savens da far pauc cun
vaira educaziun. Dentant
chatt ins quasi tut quai
ch’ins tschertga sin internet.

In’offerta speziala fa uss –gratuitamain e schizunt
en rumantsch – la Direcziun
da furmaziun dal chantun
Turitg sin www.uffants-4.ch.
40 films curts mussan co
che uffants pitschens em-
prendan en il mintga di. Ins
vesa en curtas scenas che
educar è insatge pratic, tut
auter che teorias blauas. Il fil
cotschen: laschar experi-
mentar e chattar ils uffants
sezs tge far en situaziuns
concretas. Er en in tegnair-
chasa modern e ses conturn
datti – sco en nossa famiglia
da pli baud cun in bab roder
e pur pitschen ed ina mam-
ma cusunza – da tuttas sorts
sfidas per ils uffants. Ins sto
mo vesair ellas e suandar in
pèr princips che valevan gia
pli baud: betg far da quai
ch’ils uffants san far sezs,
mabain encuraschar, fidar,
tadlar e motivar.

Tut quai sa chapescha da
sasez, schess ins. Tutti-

na èsi – tant per geniturs
giuvens sco per tats e nonas,
salutaivel da guardar quests
pitschens films, er ensemen
cun ils uffants. Ils maletgs
avran ils egls e mussan sen-
za blers pleds da tge ch’i sa
tracta. Ed ins trapla sasez co
ch’ins fa sbagls cun vulair
gidar nua ch’ils uffants ni
dovran ni spetgan agid, per-
quai ch’igl è per els pli sti-
mulant da chattar sezs la
via.

Educar sco pli baud

